भिडियो अनुलिपिः घरभाडामा लिँदाः धितो (बण्ड)
शीर्षकः घरभाडामा लिँदाः धितो (बण्ड)
लम्बाइः ५७ सेकेण्ड
अनुलिपि शुरु हुन्छ
वर्णन (Description): भिडियो शुरु हुन्छ – शब्दहरु “घरभाडामा लिँदाः बण्ड” सेतो पृष्ठभूमिमा देखा पर्छन्, उपभोक्ता मामला भिक्टोरिया (Consumer Affairs Victoria) को लोगोसहित।
एक एनिमेसनले “घरभाडा (लिज)” शीर्षक भएको एक कागजात र रकम रहेको ' धितो (बण्ड)' अंकित खाम समाइरहेको एक जोडी हातहरु देखाउँछ। 
पार्श्वस्वर (Voiceover): यदि तपाईले लिजमा हस्ताक्षर गर्नुभएको छ भने प्रायः तपाईले घर सर्नुअघि बण्ड तिर्नुहुन्छ।
वर्णन (Description): ती हातहरु पर्दाको तलपट्टि सर्छन्, र एक मुस्कुराइरहेकी महिलाको एनिमेसन देखा पर्छ, हरेक हातमा पैसा भएको खाम समाउँदै। एउटामा 'बण्ड' अंकित हुन्छ भने अर्कोमा 'घरभाडा'। 
पार्श्वस्वर (Voiceover): बण्ड घरभाडाभन्दा फरक कुरा हो। यो लिजको लागि धरौटी हो।
वर्णन (Description): बण्डको खाम त्यो महिलाको हातबाट माथि उठ्छ, क्यामेराले यसमाथि जुम गर्छ अर्थात ठूलो बनाएर देखाउँछ। 
पार्श्वस्वर (Voiceover): यदि घरभाडा प्रतिहप्ता $३५० भन्दा बढी भए मात्र बण्ड एक महिनाको घरभाडाभन्दा बढी हुन सक्छ।
वर्णन (Description): त्यो खामबाट पैसा माथितर्फ फैलिन्छ, र यसको छेउमा एउटा कलम (मार्कर) देखा पर्छ जसले भन्छ- “घरभाडा प्रतिहप्ता $३५० भन्दा बढी नभएसम्म।”
वर्णन (Description): एक एनिमेसन गरिएको दृश्य माथिपट्टि सर्छ र स्क्रिनलाई ढाक्छ। यसले एक पुरुष तथा एक महिला एउटा घरको अगाडि उभिरहेको देखाउँछ। 
पार्श्वस्वर (Voiceover): तपाईले घरधनी वा एजेन्टलाई बण्ड बुझाउनु पर्छ।
वर्णन (Description): 'बण्ड जम्मा गर्ने फाराम' शीर्षकको एक कागजात तथा एउटा कलम समातिरहेको एनिमेसन गरिएका हातहरुले पर्दालाई ढाक्छन्। कलम समातिरहेको हात विस्तारै पृष्ठको तलतिर सर्दै जान्छ, कागजको सबैभन्दा तल हस्ताक्षर गर्नुअघि।
पार्श्वस्वर (Voiceover): ... र बण्ड जम्मा गर्ने फाराममा हस्ताक्षर गर्छ। यसमा हस्ताक्षर गर्नुअघि, यो सही छ छैन भनेर फारामको जाँच गर्नुहोस्।
वर्णन (Description): एक नयाँ एनिमेसन गरिएको दृश्य देखा पर्छ, आधामा विभाजन हुन्छ। बायाँ भागले एक पुरुषले 'बण्ड' अंकित पैसा भएको खामलाई समाएको देखाउँछ, दायाँतिरको भागले बाहिर अगाडिपट्टि पोस्टल बक्ससहित ‘Residential Tenancies Bond Authority’ नामको एउटा भवनलाई देखाउँछ। उक्त पुरुषले खामलाई निकाल्छ र यो पर्दाको दायाँतिरको पोस्टल बक्सभित्र उडेर जान्छ। 
पार्श्वस्वर (Voiceover): घरधनी वा एजेन्टले बण्डलाई आवासीय घरभाडा बण्ड प्राधिकरणसमक्ष बुझाउँछन् जसले तपाईको लिजको समयावधिसम्म बण्डलाई राख्नेछ। 
वर्णन (Description): अनुहारमा हल्का चिन्तित मुखाकृतिसहित एक महिलाले फोन गर्दै गरेको एनिमेसन भएको दृश्य देखिन्छ। बायाँतिर एउटा क्यालेण्डर देखा पर्छ, र '१५ दिन' भन्ने पृष्ठमा नरोकिएसम्म सो क्यालेण्डर पल्टिँदै गर्दा क्यामेराले बिस्तारै जुम गरेर ठूलो बनाएर देखाउँछ।
पार्श्वस्वर (Voiceover): यदि तपाईले आफ्नो बण्ड तिरेपछि १५ कामकाजी दिनसम्म पनि भर्पाइ प्राप्त गर्नुभएन भने तपाईले आवासीय घरभाडा बण्ड प्राधिकरण (Residential Tenancies Bond Authority) लाई सम्पर्क गर्न सक्नुहुन्छ। 
वर्णन (Description): दृश्य आधा भागमा टुक्रिन्छ, बायाँतिर आवासीय घरभाडा बण्ड प्राधिकरण भवन तथा बाहिरपट्टि पोस्टल बक्सलाई देखाउँदै। दायाँपट्टि एक महिलालाई देखाउँछ। 'बण्ड' लेखिएको पैसा भएको खाम पोस्ट बक्सबाट माथि उत्रिन्छ, र दायाँतिर भएकी एक महिलाको हातमा पर्छ।
पार्श्वस्वर (Voiceover): तपाईको लिजमा भएका सबै चीजहरू तपाईले पुरा गरेमा आफ्नो धितो फिर्ता प्राप्त गर्न सक्नुहुन्छ।
वर्णन (Description): छर्किने बोतल, घडीसहित पैसाको चाङ् र भ्याकुम क्लिनरका चित्रहरु देखा पर्छन्।
पार्श्वस्वर (Voiceover): उदाहरणका लागि, यदि तपाईले घर सफा राख्नुहुन्छ र घरभाडा समयमा तिर्नुहुन्छ र लिजले भनेअनुसारको सबै चीज गर्नुहुन्छ भने...
वर्णन (Description): 'बण्ड' अंकित पैसा रहेको खाम देखाउन क्यामेरा तलतिर देखाउँछ।
पार्श्वस्वर (Voiceover): ...लिजको अन्त्यमा धितो फिर्ता पाउन कुनै समस्या हुँदैन।
वर्णन (Description): उपभोक्ता मामला भिक्टोरिया (Consumer Affairs Victoria) को लोगो, र यसको साथै CAV को वेबसाइट URL र सम्पर्क नम्बर देखाउँदै स्क्रीन सेतो रंगमा परिवर्तन हुन्छ।
पार्श्वस्वर (Voiceover): जानकारी तथा सुझावका लागि उपभोक्ता मामला भिक्टोरिया (Consumer Affairs Victoria) लाई सम्पर्क गर्नुहोस्।
